
15 -ാം കേരള നിയമസഭ

14 -ാം സമ്മേളനം

നക്ഷത്രചിഹ്നമിട്ട ചോദ്യം നം. 1 16-09-2025 - ൽ മറുപടിയ്ക്

സർക്കാർ ആശുപത്രികളില്‍ രോഗികൾ ചികിത്സാ ഉപകരണങ്ങൾ വാങ്ങി നൽകേണ്ടതായ സാഹചര്യം പരിഹരിക്കാന്‍

നടപടി

ചോദ്യം ഉത്തരം

ശ്രീ. എ. പി. അനിൽ കുമാർ ,
ശ്രീ. ഐ. സി. ബാലകൃഷ്ണൻ ,
ശ്രീ. സനീഷ്‍കുമാര്‍ ജോസഫ്,

ശ്രീ. സി. ആര്‍. മഹേഷ്

ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) തിരുവനന്തപുരം മെഡിക്കൽ കോളേജ് അടക്കമുള്ള

സർക്കാർ ആശുപത്രികളിൽ എത്തുന്ന കാരുണ്യ

ആരോഗ്യസുരക്ഷാ പദ്ധതിയിൽ അംഗങ്ങളായവര്‍

ഉൾപ്പെടെയുള്ള രോഗികള്‍ സ്വന്തം ചെലവിൽ

ചികിത്സാ ഉപകരണങ്ങൾ വാങ്ങി നൽകേണ്ടതായ

സാഹചര്യമുള്ളതായി ശ്രദ്ധയിൽപ്പെട്ടിട്ടുണ്ടോ;
എങ്കിൽ ഇത് ഗൗരവമായി കാണുന്നുണ്ടോ;
വ്യക്തമാക്കാമോ;

(എ) സംസ്ഥാനത്തെ എല്ലാ സര്‍ക്കാര്‍ ആശുപത്രികളിലും

കാരുണ്യ ആരോഗ്യ സുരക്ഷാ പദ്ധതി ഉൾപ്പെടെ

വിവിധ സൗജന്യ ആരോഗ്യ ചികിത്സാ പദ്ധതികള്‍

പ്രകാരം അര്‍ഹരായ രോഗികൾക്ക് പദ്ധതി

മാനദണ്ഡ പ്രകാരമുള്ള സൗജന്യ ചികിത്സ നല്‍കി

വരുന്നുണ്ട്. ഇത്തരത്തിലുള്ള രോഗികൾക്കാവശ്യമായ

വിവിധ പരിശോധനകൾ, മരുന്നുകൾ, ഇംപ്ലാന്റുകൾ,
ചികിത്സാഉപകരണങ്ങള്‍ എന്നിവ ആശുപത്രി

സൂപ്രണ്ടുമാര്‍ നടപടിക്രമം പാലിച്ച് വാങ്ങി

ലഭ്യമാക്കണം എന്നതാണ് വ്യവസ്ഥ. ആയതിനാൽ

സ്കീമുകളില്‍ ഉള്‍പ്പെടുന്ന രോഗികൾക്ക് സ്വന്തം

ചെലവിൽ ഉപകരണങ്ങൾ വാങ്ങേണ്ട സാഹചര്യം

ഉണ്ടാകേണ്ടതില്ല.

തിരുവനന്തപുരം മെ‍ഡിക്കല്‍ കോളേജിലെ യൂറോളജി

വിഭാഗവുമായി ബന്ധപ്പെട്ട് നിയോഗിച്ച വിദഗ്ദ്ധ

സമിതിയുടെ റിപ്പോര്‍ട്ടില്‍ മൂത്രാശയ കല്ല് പൊടിക്കുന്ന

"flexiscope” എന്ന ഉപകരണം രോഗികളില്‍ നിന്ന്

പണം ഈടാക്കി വാങ്ങുന്നതായി കണ്ടെത്തിയതായി

പരാമര്‍ശിക്കുന്നുണ്ട്. സൗജന്യ ചികിത്സാ പദ്ധതിയില്‍

ഉള്‍പ്പെട്ട രോഗികള്‍ സ്വന്തം നിലയ്ക്ക് ഉപകരണങ്ങള്‍

വാങ്ങുന്നത് സര്‍ക്കാര്‍ മാര്‍ഗ്ഗ നിര്‍ദേശങ്ങള്‍ക്ക്

അനുസൃതമല്ല. രോഗികളില്‍ നിന്ന് പണം ഈടാക്കി

Flexiscope വാങ്ങുന്നത്

നിരുത്സാഹപ്പെടുത്തണമെന്നും അങ്ങനെ വാങ്ങേണ്ട

സാഹചര്യം ഉണ്ടായാല്‍ ഡിപ്പാര്‍ട്ട്മെന്റ്, മെഡിക്കല്‍

കോളേജ് അധികൃതരെ നിര്‍ബന്ധമായും

അറിയിച്ചിരിക്കണമെന്നും സമിതി ശിപാര്‍ശ

ചെയ്തിട്ടുണ്ട്.

സൗജന്യ ചികിത്സ സ്കീമുകളില്‍ ഉള്‍പ്പെട്ട

രോഗികള്‍ക്ക് “Flexiscope” ഉള്‍പ്പെടെയുള്ള

ഉപകരണങ്ങള്‍ സൗജന്യമായി ലഭിക്കുന്നുവെന്ന്

സ്ഥാപനങ്ങള്‍ ഉറപ്പു വരുത്തേണ്ടതാണ്. ഏതെങ്കിലും

സ്ഥാപനമോ വകുപ്പോ ഇത്തരത്തിൽ സൗജന്യ

ചികിത്സയ്ക്ക് അര്‍ഹരായ രോഗികളില്‍ നിന്ന് പണം

ഈടാക്കി ഉപകരണങ്ങൾ വാങ്ങുന്നുണ്ടെങ്കിൽ, അത്

സർക്കാർ  നയത്തിന് വിരുദ്ധമാണ്, ആയത് 
സര്‍ക്കാര്‍ ഗൗരവമായി കാണുന്നതാണ്.  

ഈ സര്‍ക്കാരിന്റെ കാലയളവില്‍ തിരുവനന്തപുരം

മെഡിക്കല്‍ കോളേജില്‍ മാത്രമായി കാസ്പ് മുഖാന്തരം

373.36 കോടി രൂപയുടെ സൗജന്യ ചികിത്സ

നല്‍കുകയും 81.82 കോടി രൂപയുടെ മെഡിക്കല്‍

ഉപകരണങ്ങള്‍ ലഭ്യമാക്കുകയും ചെയ്തിട്ടുണ്ട്. 

(ബി) എങ്കില്‍ പ്രസ്തുത സാഹചര്യം ഉണ്ടാകാനുള്ള കാരണം

പരിശോധിച്ചിട്ടുണ്ടോ; വിശദമാക്കാമോ;
(ബി)

ഉത്തരം (എ) പിരിവില്‍ ചേര്‍ത്തിരിക്കുന്നു

(സി) പ്രസ്തുത പ്രശ്നം പരിഹരിക്കുന്നതിനുള്ള നടപടികൾ

സ്വീകരിക്കുമോ; വ്യക്തമാക്കാമോ?
(സി)

ഉത്തരം (എ) പിരിവില്‍ ചേര്‍ത്തിരിക്കുന്നു

സെക്ഷൻ ഓഫീസർ

